
وەرزش

ئێستا یانە
لە توانای
هەڵبژاردەی
عێراق بەشد
پاڵەوانیە

 پێش چەند رۆژێك 
یانەی هەولێر كە بەناوی 

هەوڵبژاردەی دووەمی 
عێراقی فیدڕال بەشداری لە 
پاڵەوانیەتی شای تایلەندی 
كرد و توانی ئاستێكی بەرز 

نیشان بدا و پلەی دووەم 
بە دەست بهێنێ ئێمەش لە 
فایلی وەرزشی گۆڤاری 

گوڵان بە باشمانزانی 
راوبۆچوونی هەردوو بەرێزان 
د.عەبدوڵڵا مەجید سەرۆكی 

یانەی هەولێر و كاپتن 
ئەكرەم سەلمان راهێنەری 
یانەی هەولێر سەبارەت بە 

ئەنجامەكان و بەشداریكردن 
لەو خولە وەربگڕین.

ئا: رێبین رمزی

سەرۆكی و راهێنەری یانە س������ەرەتا س������ەرۆكی یانەی هەولێر بەم ش������ێوەیە وەڵامی پرسیارەكانی 
داینەوە

* تا چەند لە ئاس������تی یانەی هەولێر لەم پاڵەوانیتیە رازی بوویت؟ و 
تا چەند سوودتان لەم پاڵەوانیتیە وەرگڕت؟

- بەڕاستی زۆر لە ئاستیان رازی بووم، یاریزانەكان لە لایەنی هونەری و 
جەستەیی ئاستیان زۆر بەرز بوو بەڕاستی پاپەندیش بوون بە رێنماییەكانی 
ش������اندەكە و زۆر س������وودمان لەو خولە وەرگرت وەكو خۆ ئامادەكردنێك بۆ 
جامی یانەكانی ئاس������یا، بەڕاس������تی ئەو تیپانەی كە بەشدارییان كرد بوو 
ئاس������تیان زۆر بەرز و بەهێز بوون و گشت یاریزانە سەرەكیەكان بەشداریان 
ك������رد لەوانە هەڵبژاردەكان������ی كۆڕیای باكوور و تایلەن������د كە مێوانداری 
خولەكەی دەك������رد، ئەمەش خۆی لە خۆیدا گرنگیەكی زۆری هەبوو بۆ 
یانەكەمان كە تا ئێستا یاری ئەوها بەهێزی نەكردووە، بەڵام خۆش بەختانە 
یارییەكان بە سەركەوتووی ئەنجامدا، دەتوانم بڵێم كە ئەوەی چاوەڕوەانمان 
دەكرد لێیان باش������تربوون، خۆتان لە شاشەكانی تەلەڤزیۆنەكان بینیتان كە 
یانەیەك بتوانی لە هەڵبژاردەی وڵاتێك بباتەوە ئەمە شتێكی زۆر گرنگە 

بەڕاستی زۆر لێیان رازین لە یاریزانەكان و دەستەی راهێنەران.
* حەوت یاریزانی یانەی بەختاكۆر لە ریزی هەڵبژاردەی ئۆزباكستان 
یاریی������ان دەك������رد و ئەو یانایە ل������ە كۆمەڵەی ئێوەیە چۆن ئاس������تی ئەو 

یاریزانانەتان خوێندەوە؟
- خۆی ئەگەر س������ەیری یارییەكانت بكردبایە راهێنەر لە هەر یارییەك 
بە ش������ێوازێك یاری دەكرد و لە یاری كۆریا بەشێوازێك یاری دەكرد و لە 
یاری تایلەند بەش������ێوازێكی دیكە یاری دەكرد و لە یاری ئۆزباكستانیش 
ش������ێوازێكی دیكەی نوێی بەكار هێنا ئەمەش خۆی لە خۆیدا بۆ راهێنەر 

باوەڕەش������دام  لەو  من  دەگەرێتەوە 
ك������ە یاریزانەكان������ی ب������ە تەواوی 
زۆر  س������وودمان  و  خوێندۆت������ەوە 
یاری  بە  پێویستیمان  وەرگرتووە و 

زۆرتر هەیە.
* ك������ە لە تایلەن������د بوون هیچ 
و  تایلەند  لەگەڵ  رێككەوتنێكتان 
وڵاتانی دیكە نەك������رد بۆ ئەوەی 
س������ەردانی كوردس������تان بك������ەن و 
ی������ان خول������ی راهێنەرایەتی و یان 
ئ������ۆردوگای لەو وڵاتان������ە ئەنجام 

بدەن؟
- نەخێر ئێمە كە چووین بەناوی 
بەش������داریمان  عێراق  هەڵبژاردەی 
كرد و یەكێتی ناوەندی تۆپی پێی 
عێراقی فیدڕاڵ بەو كارە هەڵسابوو 
و ئەمە كارێكی ئاس������ان نییە بۆ 
ئێم������ە، وەكو یانەی������ەك مامەلەیان 

لەگەڵدا بكەن.
* هیچ هەوڵێكتان نەداوە كە یارییەكان بگوازنەوە بۆ هەولێر؟

- ئێس������تا هەوڵ و كۆش������ش بەردەوامە بۆ گەران������ەوەی یارییەكان بۆ 
هەولێر، باش دەزانن كە ئەمن ئاسایش������ی عێراق كێش������ەیان بۆ دروس������ت 
دەكات و كوردوس������تانیش بە عێراق بەستراوە، لەو باوەڕەم شتێك بكرێ و 
هەموو لایەك ل������ەو هەوڵە دا گەر 
نەشكرا ئەوا یارییەكان وەكو خۆی 

دەمینێ.
* لە كۆتای������دا چ پەیامێكت 
وەرزش������ی  جەماوەری  ب������ۆ  هەیە 
هەولێر دوای ئ������ەو رووداوە كە لە 

یاری هەولێر و دهۆك روویدا؟
- هیوادارم رێگا بەو كەس������انە 
ن������ەدەن ك������ە ش������ێوازی یاری������گا 
تێك بدەن و كێش������ە پەی������دا بكەن، 
چونكە ئەمە نە ل������ە بەرژەوەندی 
یانەی وەرزش������ی هەولێرە و نە لە 
بەرژەوەندی وەرزش������ی كوردستانە، 
هی������وادارم جارێك������ی دیكە ئەمە 
دووبارە نەبێت������ەوە و لێیان قەبووڵ 
ئەوها  تێك������دەری  نەكەن و كاری 
نەبەن و هاندەری تیپەكەیان بن بۆ 
ئەوەی بتوانین ئەنجامی باشتر بە 
دەس������ت بهێنین، بەڵێنیان پێ دەدەم 
كە ئەنجامەكانمان باشتر دەبێ لە 

عێراق و لە خولی ئاسیاش.
***

پرس������یارمان  رووی  دوات������ر 
ئاراس������تەی ئەكرەم س������ەلمان كرد 

ئەویش بەم شێوەیە هاتە وەڵام
* وەكو راهێنەری یانەی هەولێر 
دەك������رێ بزانین رات بە ئاس������تی 

هونەری ئەم پاڵەوانیتیە چۆنە؟
- بەراس������تی س������وودێكی زۆر 
وەرگ������رت،  باش������مان  و  گ������ەورە 
یەكەمیان توانیمان چەندین یاریزان 
وەك������و یەدەگ ب������ۆ جێگرتنەوەی 

 ی هەولێر
  هەیە وەكو

  دووەمی
 اری لە هەر
 تیەك بكات

یاریزانەكانی دیكە لە هەڵبژاردەی 
عێراق دروس������ت بكەین، دووەمیش 
ئامادە  بتوانی������ن خۆمان  بوو  ئەوە 
بكەی������ن وەكو یان������ەی هەولێر بۆ 
یارییەكان������ی خول������ی یانەكان������ی 
ك������ە  یارییان������ەی  ئ������ەو  ئاس������یا 
ئەنجاممان������دا بەڕاس������تی گرنگ 
بوون و تیپەكەمان سوودێكی باشی 
رووبەڕووی  ئەوەی  لەبەر  وەرگرت 
باكوور  كۆری������ای  هەڵبژاردەكانی 
و تایلەن������د و هەڵبژاردەی دووەمی 
لە  یاریزانەكانی  ئۆزباكس������تان كە 
دوو یان������ەی س������ەرەكی ئەم وڵاتە 
ئەنجامەكان  بەڕاستی  پێكهاتبوون 
و كەم������ی ئەزموونی یاریزانەكانی 
یانەی هەولێر و بەشداریكردنی لەم 
ج������ۆرە پاڵەوانیەتیانە بۆ یەكەمین 
جار ش������تێكی زۆر باشە و گرنگە، 
ئەم جۆرە خولە كە پێش )25( یان س������ی ساڵ یانەكان دەیانتوانی بەناوی 
هەڵبژاردەكان بەشداری بكەن لەوانە یانەكانی رەشید و زەورا و تەڵەبە ئەم 
بیرۆكە بگەرێنیتەوە و متماننە بە یانەكان بدات لەلایەن جەماوەر، ئێس������تا 
یانەی هەولێر لە توانای هەیە وەكو هەڵبژاردەی دووەمی عێراق بەشداری 
لە هەر پاڵەوانیەتیەك بكات، بۆیە س������ودێكی باشی هەبوو و یاریزانەكان 

بوون������ە خاوەن ئەزم������وون لەم جۆرە 
یارمەتیمان  ئەوەش  پاڵەوانیەتیانە، 
دەدات ب������ۆ ئامادەكردن������ی یانەی 
هەولێر لە خولی عێراق و یانەكانی 
ئاسیا، بۆیە زیاتر پێویستمان هەیە 
بۆ بەشداربوون لە خولی دیكە ئێمە 
وەك������و یانەی هەولێ������ر و یانەكانی 
دیك������ەی عێراق ب������ۆ پەیدا كردنی 
رووبەڕووبوونە  و  ئەزم������وون  زیاتر 

لەگەڵ تیپە بەهێزەكان.
* حەوت یاریزانی ئۆزباكستان 
ل������ە یانەی باختەك������ۆر بوون و ئەو 
یانەش لە خولی یانەكانی ئاسیا لە 
كۆمەڵەی ئێوەیە تۆ وەكو راهێنەر 
ئاس������تی ئ������ەو یاریزانان������ت چۆن 

خوێندەوە؟
- ئۆزباكس������تان ل������ە ئاس������تی 
هەڵبژاردەی و یانەكان باش دەزانین 
ك������ە خاوەن������ی بەهرەیەكی بەرزن و 
ئاستیان زۆر باش������ە لە تەكتیك و 
تەكنی������ك و یان������ەی باختەكۆریش 
یەكێكە لە یانە باش������ەكانی ئاسیا 
و ناوبانگێكی باش������ی هەیە لە نێو 
یانەكانی ئاسیا، ئێمە كە رووبەڕووی 
بووینەوە  ئۆزباكستان  هەڵبژاردەی 
زانیم ك������ە ئەم تیپە لە باش������ترین 
یاریزانان������ی یان������ەی باختەكۆڕ و 
یانەیەكی دیك������ە پێكهاتووە، ئێمە 
س������ەلماندمان كە یانەی هەولێر لە 
توانای هەیە رووبەڕووی یانەیەكی 

ئاوا بەهێز ببێتەوە.
* دەك������رێ باس لە ئاس������تی 

ناوبژیوانان لەم پاڵەوانیەتیە بكەی؟ ئاستیان چۆن هەڵدەسەنگێنیت؟ ی هەولێر تایبەت بە گوڵان:سەرۆكی و راهێنەری یانە
- بەگشتی ناوبژیوانان لەبەرژەوەندی هەڵبژاردەی تایلەند بوون خۆیان 
میوانداری پاڵەوانیەتیەكیان دەكرد و لە بەرامبەر جەماوەری خۆیان یارییان 
دەكرد و پاڵەوانیەتیەكەش بەناوی ش������ای تایڵەند ب������وو، كە هەڵبژاردەی 
تایلەند ی������اری دەكرد ناوبژیوانان بەلای وان بریاریان دەدا، ئەو یارییانەی 
یارییان دەكرد بەتایبەتی یاری كۆتای������ی لەگەڵ تایلەند، ناوبژیوانان لە 
سەرتاوە هاوسۆزی خۆیان لەگەڵ تایلەندەیەكان نیشاندا بەشێوەیەكی روون 
و ئاش������كرابوو دوای ئەوەی كە زانیان یانەی هەولێر بە ناوی هەڵبژاردەی 
عێراق بەش������داری دەكات، ئێمە خۆشحاڵین بەو ئاستەی كە یانەی هەولێر 

نیشاندا و ئەو ئەنجامەی كە بە دەستیهێنا ئەنجامێكی زۆر باش بوو.
* چۆن چانس������ی یانەی هەولێر دەبینی ك������ە كەوتیتە كۆمەڵەیەكی 
ئاس������نین لە جامی یانەكانی ئاس������یا؟ ئایا دەتوان������ی بگەیتە قۆناغی 

هەشتەم؟
- بەڕاس������تی كۆمەڵەیەكی بەهێزە یانەكانی باختەكۆر و قادس������یە و 
غەرافە س������ێ یانەی باشن و پێویس������تیمان بە خۆ ئامادەكردنێكی باش و 
ئۆردوگایەكی مەش������ق هەیە، بە تەئكید یانەی غەرافە ناس������راوە لەلای 
جەم������اوەری ئێمە، چونكە گش������ت یارییەكانی لە لای������ەن میدیاییەكان 
دەگوازرێتەوە و قادس������یەش لەسەر ئاستی كوێت یانەیەكی باشە و یانەی 
باختەكۆریش زۆر باشە بەڕاس������تی هەر سێ یانە بەهێزن، ئاواتمان هەیە 
ئەنجامێك������ی باش بە دەس������ت بهێنین، نابێ ئ������ەوەش لەبیر بكەین ئەمە 
یەكەم جارە یانەی هەولێر بەش������داری لەم جۆرە خولانە دەكات گەر بێتەو 
یاریزانەكانمان هەمان ئاس������تی پاڵەوانیەتی ش������ای تایلەند نیشان بدەن بە 

تەئكید ئەنجاممان لە خولی یانەكانی ئاسیا باش دەبێت.

 ی هەولێر
  هەیە وەكو

  دووەمی
 اری لە هەر
 تیەك بكات

لە دێربی مەدریدا: ئەتلەتیكۆ 
مەدرید بەرامبەر ریال مەدرید

ئەنتەر میلان / پارما
ئۆدنیزی / میلان

لە لوتكەی یارییەكانی خولی ئیسپانیا

لە میانی یارییەكانی خولی ئیتاڵیا

لە میان������ی یارییەكانی جەول������ەی )20(ی قۆناغی یەكەمی خولی 
ئیس������پانیا رۆژی یەك ش������ەممەی داهاتوو ) 10( یاری گرنگ ئەنجام 
دەدری ك������ە تیاییدا لە دێربی ش������اری مەدرید یانەی ئەتلەتیكۆ مەدرید 
میوان������داری یانەی ریال مەدرید دەكات ك������ە یارییەكی زۆر گرنگە بۆ 
ه������ەردوو لا و هەروەها ل������ە هەمان كاتەدا یانەی بەرش������لۆنە میوانداری 
یانەی راسینگ س������انتدیر دەكات كە تیاییدا یانەی كەتالۆنی تەنیا بۆ 
بردنەوە یاری دەكات و هەروەها چاوەروانی ئەنجامی یاری دێربی مەدرید 
دەكات، جێگای باس������ە گش������ت یارییەكان بە بریاری یەكێتی تۆپی پێی 
ئیس������پانیا لە یەك كاتدا ئەنجام دەدرێ ئەویش كاتژمێر 7 ئێوارە بە كاتی 

كوردستان، ئەمەی خوارەوەش خشتەی یارییەكانە
ئەتلەتیكۆ مەدرید – ریال مەدرید

بەرشلۆنە – رایسینگ سانتدێر
ریال زەرگۆزا – ریال مۆرسیا

ڤیاریال – ڤالنسیا
ریال بێتیس – ریكریاتیڤۆ هوێلفا

المریا – دیڤرتیڤۆ لاكرۆنیا
بلد وەلید – ئیسپانیۆل

ئۆساسۆنا – ئەتلەتیكۆ بلباو
لیڤانتێ – ریال مایۆركا

خیتافێ – ئیشبیلیە

لەمیانی یارییەكانی جەول������ەی )19(ەمی خولی ئیتاڵیا 
رۆژانی شەممە و یەك شەممە چەندین یاری گرنگ ئەنجام 
دەدرێ ك������ە تیاییدا یانەی ئەنتەر می���ل��ان میوانداری یانەی 
پارم������ا دەكات و یانەی ئۆدنی������زی میوانداری یانەی میلان 
دەكات ئەم������ەی خوارەوەش خش������تەی یارییەكانەی جەولەی 

)19(ەمە
یارییەكانی رۆژی شەممە

جەنەوا – ئەتلەنتا
ڤیرۆنتینا – تۆرینۆ

یارییەكانی رۆژی یەك شەممە
ئەنتەرمیلان – پارما

یۆڤنتۆس – سامبدۆریا
لیڤۆرنۆ – ئەمپۆلی

ناپۆلی – لاتسیۆ
پالێرمۆ – سیینا

ریجینا – كالیاری
رۆما – كاتانیا

ئۆدنیزی – میلان

نیس / نانسی 
لانس / لیۆن

یارییەكانی خولی فەرەنسا

ریدینگ / مانچستەر یۆنایتد
فولهام / ئەرسناڵ 

لەمیانی یارییەكانی پلە نایابەكانی ئینگلتەرە

لەمیانی یارییەكانی جەولەی )21(ەكەمی خولی فەرەنسا رۆژی 
ش������ەممە و یەك ش������ەممە چەندین یاری گرنگ ئەنجام دەدرێ كە 
تیایی������دا یانەی لیۆن میوانداری یان������ەی لانس دەكات كە یارییەكی 
یەكجار بەهێزە و هەروەها یانەی نانسی دەبێتە میوانی نیس، جێگای 
باسە گشت یانەكانی فەرەنسا تووشی زەرەرێكی یەكجار زۆر بووینە، 
چونكە زۆرب������ەی هەرە زۆری یاریزانەكانیان لەگەڵ هەڵبژاردەكانیان 
بەش������داری لە جامی نەتەوەكانی ئەفریقیا دەكەن، ئەمەی خوارەوەش 

خشتەی یارییەكانەی ئەم جەولەیە
یارییەكانی رۆژی شەممە

لۆریان – پاریس سان جێرمان
ئۆكسیر – ستراسبۆرگ

لۆمان – بۆردۆ
مارسیلیا – ڤالنسیان

میتز – مۆناكۆ
سانت تیان – رین

سۆشۆ – لیل
تولوز – كان

یارییەكانی رۆژی یەك شەممە
نیس – نانسی
لانس – لیۆن

لەمیان������ی یارییەكانی جەولەی )23(یەمی خول������ی پلە نایابەكانی 
ئینگلتەرە رۆژانی ش������ەممە و یەك ش������ەممە و دوو شەممە یارییەكانی 
ئ������ەم جەولەیە بەرێوە دەچێت كە تیاییدا یانەی فولهام مێوانداری یانەی 
ئەرسناڵ دەكات كە لەم یارییەدا وا چاوەروان دەكریت كە یانەی ئەرسناڵ 
بۆ بە دەست هێنانی سێ خاڵی یارییەكە تووشی هیچ كێشەییەك نەبێت، 
لە یارییەكی تردا یانەی ریدینگ میوانداری یانەی مانچستەر یۆنایتد 

دەكات، ئەمەی خوارەوەش خشتەی یارییەكانی ئەم جەولەیە
یارییەكانی رۆژی شەممە

بلاكبێرن – میدلزبرە
فۆلهام – ئەرسناڵ

بۆرتسمۆس – دێربی كاونتی
ریدینگ – مانچستەر یۆنایتد
تۆتنهام هۆتسپێر – سەندرلاند
بێرمنگهام سیتی – چێڵسی
نیوكاسیل یۆنایتد – بۆڵتۆن

یارییەكانی رۆژی یەك شەممە
ویگان – ئێڤرتۆن

مانچستەر سیتی –ویستهام یۆنایتد
یارییەكانی رۆژی دووشەممە

لیڤەرپوول – ئەستۆن ڤیلا

* لەسەر چ بنامەیەك ئەو ناوانە مووچە وەردەگرن؟
- هیچ ناومان زیاد نەكردووە بەڵكو لەسەر لیستی كۆن رۆیشتین 
و ئێمە نووسراوێكی فەرمی س������ەرۆكایەتی ئەنجوومەنی وەزیرانی 
حكوومەتی هەرێمی كوردس������تان ئ������اگادار كراینەوە كە نابێ هیچ 
كەس������ێك بە فەرم������ی دوو موچەی هەبێت، ئەوە ب������وو ئەوەی دوو 

موچەی هەبوو ناوی نەماوە و لێی بڕاوە.
* مانای ئەوەیە ئەو لیس������تەی ئێس������تا ن������اوی تیانییە كە دوو 

مووچەی هەبێت؟
- نەخێ������ر نییە ئەوانەی وەری دەگرن تەنیا یەك مووچەیان هەیە 
و نووس������راویان لە دادنووسی هەولێر بە كەفالەتی )5( ملیۆن دینار 

هێناوە.
* لەو بنامەیەی كە باس������ی لێوە دەكەن وەرزش������وانە دێرینەكان 

مافیان نەخوراوە؟
- ئێم������ە ناتوانین بڵێین مافیان خ������واروە چونكە ئەوە بڕیارێكی 
حكوومەتە، ب������ەڵام دەڵێن دەبوایە رەچاوی ئەوە بكرابایە كە هەندێ 
وەرزش������وان هەن پاڵەوانن و لە ئاستی هەڵبژاردەكان یارییانكردووە و 
بەڕاس������تی بۆ خزمەتی وەرزش ماندوو بووینە و خزمەتێكی زۆری 

ئەو كوردوستانەیان كردووە.
* ناكرێ چاوپێخشاندەوەیەك لەو بڕیارە بكرێتەوە؟

- وەكو ئاماژەم پێكرد ئەوانەی كە خزمەتێكی زۆری وەرزش������یان 
كردووە دەكرێ چاوپێخش������اندەوەیەك بكرێ لەو لیس������تەی ئێس������تا 
و لێژنەی������ەك دروس������ت بكرێ بۆ پێداچوونەوە ب������ۆ ئەوەی زۆربەی 
زۆری وەرزش������وانان بگرێتەوە دەبێ ئ������ەوەش بزانین ئەم بڕیارە تەنیا 
وەرزش ناگرێت������ەوە بگرە هەموو بوارێكی ژیان������ی گردۆتەوە لەوە 

رۆژنامەنووسان و هونەرمەندان.
* ل������ە دیدارێكی لەگەڵ گۆڤاری گوڵان س������امی س������ەعید 

ئەمین������دارەی گش������تی ئەنجوومەنی ئۆڵۆمپی كوردس������تان دەڵێ 
ئەحمەد خدر پیاوێكی پاك و خاوێنە لە كارەكەی بەس لە بڕیاردان 
بەهێز نییە قەت ناڵێ نەخێ������ر و ئێمەش بەهیچ جۆرێك ئاگاداری 

ئەم لیستە نین و پرسیشمان پێ نەكراوە؟
- سوپاس������ی سامی سەعید دەكەم بۆ ئەو هەستە بەرزەیی خۆی 
باش دەزانی كە پێش������تر ئەو رێنماییەی ئەوان دایان رێش������تبوو لە 
ئەنجوومەنی باڵای وەرزش، ئێم������ەش بەپێی ئەو رێنماییە كارمان 
كردووە و هیچ شتێكمان سەربەخۆ نەكردووە و ئەو ناوانەی كە ئێستا 
مووچە وەردەگرن پێش������تریش ناویان هەبووە و ئەوەی دوو مووچەی 
نییە ئەوە لای ئێمە مووچە وەردەگرێ ئەوجا هەر چ بێ و ئەوەش 
بڕیاری ئەنجوومەنی وەزیرانە بۆ كەس نییە دەستكاری بكات راستە 
زۆر كەس دێت ئێمە دڵی ناش������كێنین و بەس������اردی نایگەرێنینەوە، 
ئێمە لە سەرەتاوە تا ئێستاش سەر بە ئەنجوومەنی باڵای وەرزشین، 
ئێس������تا بە فەرمی نووسراوێكمان لەبەر دەستدایە دەڵێ لێژنەیەك لە 
ئەنجوومەنی باڵای وەرزش پێك بهێننن بۆ ئامادەكردنی لیس������تێك 
بۆ ئەو كەس������انەی كە دوو مووچەیان هەیە، ئێمە ئێستاش سەر بە 
ئەنجوومەنی باڵای وەرزش������ین و س������ەر بە ئەنجوومەنی ئۆڵۆمپی 

كوردستان نین.
* باش������ە دەڵێن دوای یەكگرتنەوەی هەر دوو ئیدارەی وەرزشی 

ئەنجوومەنی باڵای وەرزش وجودی نەماوە؟
- بەشێوەیەكی فەرمی ئێمە ئاگادار نەكراینەوە كە ئەنجوومەنی 
باڵای وەرزش������ی نەماوە و ئێمە تا ئەو س������اتەش نووس������راومان بە 
فەرمی لە لایەن ئەنجوومەنی باڵای وەرزش������ی بۆ دێتن و ئێمەش 
تەنی������ا پابەندین بە رێنماییەكانی ئەوان، بەڕاس������تی وەرگرتنی ئەم 
مووچەیەش لەس������ەر بوودجەی ئەنجوومەنی باڵای وەرزش������ە گەر 

نەمابێ بۆ پێمان ناڵێن یان شەرممان لێدەكەن!!.

ئەحمەد خدر سەرۆكی ناوەندی وەرزشوانە دێرینەكانی كوردستان

ئێمە تا ئەمرۆش سەر بە ئەنجوومەنی باڵای وەرزشین 
هەر لەو دەزگایشەوە رێنماییەكان وەردەگرین

دیمانە: فایلی وەرزشی

 لە نێو نێوەندە 
وەرزشیەكان قسە و باس 
لەوە دەكرێت كە ئێستا 

كێ مووچەی وەرزشوانە 
دێرینەكان وەردەگرێ ئایا 
وەرزشوان وەری دەگرێ 
یان خەڵكانێك كە هیچ 
پەیوەندیان بە وەرزشەوە 
نییە ئایا ئەم بڕیارە لە 

بەرژەوەندی كێیە و دەكرێ 
چاوپێدا خشانەوەیەكی 

بەسەر دا نێت، بۆیە ئێمە 
بەباشمانزانی لە نزیكەوە ئەم 
دیمانە لەگەڵ ئەحمەد خدەر 
سەرۆكی ناوەندی وەرزشوانە 
دێرینەكانی كوردستان ئەنجام 

بدەین.

* باشە هیچ بەرنامەیەكتان لەبەر دەستدانییە كە هەوڵ بدەن بۆ 

گەرانەوەی بەشێك لەو مووچانە؟
- بەڕاس������تی ناتوانین هیچ لێدوانێك بدەین چونكە هەر لێدوانێك 
دەبێتە هۆی زەرەرمەندی ئەو وەرزشوانانەی كە ئێوە دەڵێن مافیان 

خوراوە چونكە هەر شتێك لە ئارادانییە، ئێمە هەوڵمان زۆر داوە.
* ئای������ا هیچ واس������تە و واس������تەكاری لە دانانی ئ������ەو ناوانە 

نەكراوە؟
- واس������تە كاری و پش������تگیری نییە چونكە ئێمە ناومان زیاد 
نەكردووە، بەڵكو ئەو ناوانە لە لیس������تی پێش������تر هەبووە و ئەوانەی 
دوو مووچەی������ان هەیە ناویان نەماوە ئەوانی دیكەش بەڵێننامیان لە 
دادنووسی گشتی هەولێر هێناوە كە هیچ مووچەیان نییە و خۆیان 
لێی بەرپرس������یارن، بەڕاس������تی ئێمە توانیمان ناوەكان كەم بكەینەوە 
ئەویش بە ه������ۆی نەبوونی مەرجی تەمەن ك������ە ناوێكی زۆرمان 
رەشكردەوە، ئێستا لە سەرتاسەری كوردستان )944( كەس مووچە 
وەردەگرێ كە پێشتر )6500( كەس بوون ئێمە توانیمان كۆنتڕۆڵی 
تەمەن بكەین سەرەتا ئەوانەی مووچەیان نەبوو گەیشتنە ) 3500( 
كەس، بەڵام پاشان دوای لێكۆڵینەوە و پیاداچوونەوە لە تەمەنەكان 
توانیم������ان ژمارە كە ببێتە )944( كەس، بەڕاس������تی ئێمە ئێس������تا 
دەتوانین بەرگری لە هەندێ كەس بكەین كە دەڵێین مافیان خوراوە 
لەوانە تاهیر س������ابیر و نەج������ات محەمەد و باقی خەیات زۆری تر 
كە دەتوانین هەوڵ بدەین ناوەكاش������یان زیاد بكرێ، بەڕاس������تی بەو 

ژمارەی ئێستا دەتوانین بەرگری لە هەندێكی دیكە بكەین.
* چ لە بەرنامەتان دانییە بیكەن بۆ دەزگاكانی راگەیاندن؟

- ب������اش دەزانن ناوەندی وەرزش������وانە دێرینەكان یەكەمین دەزگا 
بوو كە دەس������ت پێشخەر بوو لە رێزلێنانی راگەیاندنەكانی وەرزشی 
و ناویان لە لیس������تی یەكەمین هەبوو بۆ وەرگرتنی مووچە، ئێمە 
چۆن بەرگری لە وەرزش������وانان دەكەین بە هەمان شێوەش بەرگری 
لە رۆژنامەنووس������ە وەرزشیەكان دەكەین دەڵێن چەپڵە بە یەك دەست 
لێنادرێ، بەڕاستی ئێمە لەگەڵ دەزگاكانی راگەیاندن تەواوكەری 
یەكترین و گەر رۆژنامەنووسی وەرزشی نەبێ تۆ وەرزشت پێناكرێ، 
ئەم������ڕۆ راگەیاندن لە هەمووی گرنكترە، بەڕاس������تی لە ناوەندی 

وەرزشوانە دێرینەكان هەوڵ دەدەین كە شتێكیان بۆ بكەین.
* ل������ە ب������ارەی مووچەی ش������ەهیدەكان و م������ردووەكان چیتان 

كردووە؟
- س������ەبارەت بەوەی شەهیدە كە ناوی لە لیستی یەكەم و دووەم 
هەبێ ئەوە مووچەی خۆی وەردەگرێ، بەڵام ئەوەی مردووە گەر 

مووچەی خانەنیشینی هەبێ ئەوا مووچەكەی نامێنێ.
* دوا وتەت چییە؟

- وەكو س������ەرۆكی ناوەندی وەرزش������وانە دێرین������ەكان داوا دەكەم 
ك������ە لێمان گەرین با كاری خۆمان بكەین و بە سەربەس������تی ئیش 
بكەین، هیوادارم پەلەمان لێ نەكەن و قسەی كۆڵان و چایخانەكان 
وەرنەگرن و ئەوەی دەیەوێ راستیەكان بزانێ با سەردانی بارەگامان 
بكات و پێش������وازیش لێدەكەین راستە ئێمەش هەڵە دەكەین بەس دوو 
جۆرە هەڵە هەیە هەڵەی هونەری و هەڵەی بە ئەنقەس������ت، راستە 
هەڵەی هونەریمان هەیە، بەڵام هەڵەی ئەنقەستمان نەكردووە، لێرەوە 
سوپاسی رۆڵی س������ەرۆكی حكوومەتی هەرێمی كوردستان رێزدار 
نێچیرڤ������ان بارزانی دەكەم كە هەولێكی جیدی داوە بۆ دابینكردنی 
ئەو مووچەی������ە و هەردەم هاوكاری كردووین و سوپاس������ی بەرێزان 
بەرپرس������ی لقی دوو و رێكخراوە جەماوەریی������ەكان و ئەنجوومەنی 
باڵای وەرزش و سامی س������ەعید دەكەین كە هاوكاری و پاڵپشتی 

ئێمە بووینە لەو كارە.

د.حامید مستەفا : بۆ پێشڤەچوونی وەرزش 
دەبێ دەزگا وەرزشیەكان قوتابخانەیەكی 

وەرزش بۆ گشت یارییەكان بكەنەوە

دكتۆر حامید مستەفا ناوێكی ناودارە لە نێو وەرزشوانانی عێراق و كوردستان و 
یەكێك بووە لە یاریزانەكانی تۆپی دەستی هەڵبژاردەی عێراق و ئێستاش راهێنەری 
یانەی ئاراراتە لە تۆپی دەست ئێمەش بەباشمانزانی بیدوێنین و باسێكی ئەمڕۆ و 

دوێنی یاری تۆپی دەستمان بۆ بكات،
س������ەرەتا دكتۆر حامید گوتی: تۆپی دەس������ت لە كوردستان بە گشتی و لە 
هەولێریش بە تایبەتی لەو ئاستە نییە بڵێین كە بگاتە ساڵانی هەشتاكان، ئێستا 
لە هەندێك یانە پێشڤەچوونێك بەخۆوە دەبینی لەوانە لە یانەی سلێمانی، كەچی 
ئەم پێشكەوتنە بە پاڵپشتی یاریزانانی دەرەوەیە گەر تەماشای یاریزانانی خۆمان 
بكەین وەكو یاریزانێكی كورد ئاستیان زۆر لە پێشتر نزمترە، لە ساڵانی هەشتاكان 
لە پلە یەكی عێ������راق بووین چەندین یاریزانمان لە هەڵبژاردەكانی عێراق یارییان 
دەكرد و لەسەر ئاستی پەروەردەكانیش یەكەمی عێراق بووین و بۆیە دەڵێم ئاستی 
ئێس������تا زۆر دوورترە لە ئاس������تی پێش������تر، بە رای من ئەوەش بۆ هەندێ هۆكار 

دەگەرێت������ەوە كە دەبێ بنبڕبكرێ گەر نا تاماوەیەكی 
دیكە یاری تۆپی دەس������ت نامێنێ، لەوانە یەكەمیان 
هێنانی یاریزانێكی زۆر لە دەرەوەی هەرێم بەبێ ئەوەی 
هیچ سوودێكی لێ وەربگرێ و یاریزانانی ئێمە هیچ 
س������وودیان لێ وەربگرن ئەوانە بۆ پاڵەوانیەتی دێن كە 
تەواو بوو دەرۆن و هیچ س������وودیان نابێت بۆ تیپەكانی 
كوردس������تان و دووەمیش نەبوون������ی یاریگا و نەبوونی 
راهێنەر و ناوبژیوان لە هەمان كاتدا، بەڕاستی تۆپی 
دەست وەكو هەر یارییەكی دیكە گەر ئەو سێ شتەی 
نەبێت بڕوات هەبێ بە هیچ شێوەییەك ئەم یارییە پێش 
ناكەوێت و گەورترین گرفتیش نەبوونی پاڵەوانیەتیە، 
پێشتر پاڵەوانیەتی لاوان و تازەپێگەیشتووان پاڵەوانیەتی 
پەروەردەكان و یانەكان و هەڵبژاردەكانی شارەكان هەبوو، 
بەڵام ئێس������تا ئەم پاڵەوانیەتیانە بە دەگمەن هەن ئەمە 
سەبارەت بە كوردستان، بەڵام پاڵەوانیەتی بۆ ئەو تیپانە 
هەیە كە ل������ە خولی عێراق بەش������داری دەكەن، بەڵام 
زۆربەی زۆری یاریزانەكان دەرەكین، هەروەها سەبارەت 
بە نەبوونی راهێنەریش دكتۆر حامید بەم شێوەیە هاتە 
وەڵام: راهێنەرمان نییە وەرە س������ەیری ش������اری هەولێر 
بك������ە بزانە چەند راهێنەر هەیە بڕوا بكە نیمانە و وەرە 
سەیر بكە تەنیا یەك ناوبژیوانیشمان نییە، گەر سەیری 
یاری تۆپی دەس������ت بكەین دەبێ ئاستی ناوبژیوان لە 

ئاستی یارییەكە بێت، بۆیە ئاستی یارییەكان دادەبەزێ چونكە ناوبژیوانمان نییە، 
لێرەوە گلەیی لە ئەنجوومەنی ئۆڵۆمپی كوردستان دەكەم چ ئەو لێژنە ئۆڵۆمپیە 
یەگكرتووە چ ئەوانەی پێش������تریش هەبوو، دەبێ ئەوانە كار بكەن بۆ یاری من 
تەنیا پاڵەوانیەێم ناوێ، وەرە قوتابخانەیەكی وەرزشی بۆ یارییەكانی تۆپی دەست و 
تۆپی پێی و باسكە و بالە و یارییەكانی دیكە بكەنەوە و چەندین خولی راهێنەر و 
ناوبژیوانی بكەنەوە و كادیری وەرزشی بنێرنە دەرەوە بۆ ئەوەی ئاستیان باش بێت، 
دەبێ چاودێریەكی تەواوی وەرزشی بكەن گەر نا بە هەموو مانایەك ئەنجوومەنی 
ئۆڵۆمپی گوناهبار دەبن، سەبارەت بە ئەوەی كە رۆڵی كۆلێژی پەروەردەی وەرزش 
چییە بۆ پیشخستنی ئەم یارییە و دابین كردنی راهێنەر و ناوبژیوان لەمباریەوە 
بەرێزیان گوتی: من وەكو پسپۆرێك لە پەروەردەی وەرزشی، كۆلێژی پەروەردەی 
وەرزشی پەیوەندی بەو شتانە نییە چونكە ئەوان مامۆستای وەرزش دروست دەكەن 
نەك پاڵەوانێكت بۆ دروست بكات و یان راهێنەر و یان ناوبژیوانت بۆ دروست بكات، 
راستە ئەوانەش دەتوانن كاری باش بكەن گەر بێت و چ ئەنجوومەنی ئۆڵۆمپی 
كوردس������تان و وەزارەتی پەروەردە و وەزارتی وەرزش و لاوان و كۆلێژی پەروەردەی 
وەرزش������ی تا ئێس������تا كەس نەهاتووە بڵێ وەرن با ئێمە هەر چوار لایەن دابنیشین 
با بزانین چی بكەین بۆ وەرزش، دەبێ دانیش������تنەكەش كەسانێك بێن تێبگەن لە 
وەرزش نەك كەسانێك بێت قسەی خۆی بەسەر وەرزش فەرز بكات هیچ لە وەرزش 
نەزانێت، ئێمە دەمانەوەی یەكێك هەبێ خزمەتی وەرزش بكات قس������ە زۆرە، بەڵام 

لێرە قسە جێگای خۆی ناگرێ.


